Նախագիծ
ԱՐՁԱՆԱԳՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ 2006 ԹՎԱԿԱՆԻ 
ՆՈՅԵՄԲԵՐԻ 6-Ի` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՂԱԶԱԽՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՔԱՂԱՔԱՑԻՆԵՐԻ ՓՈԽԱԴԱՐՁ ԱՅՑԵԼՈՒԹՅՈՒՆՆԵՐԻ ՄԱՍԻՆ 
ՀԱՄԱՁԱՅՆԱԳՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  

Հայաստանի Հանրապետության կառավարութունը և Ղազախստանի Հանրապետության կառավարությունը, այսուհետ` Կողմեր,
ղեկավարվելով երկու ժողովուրդների միջև բարեկամական հարաբերությունների հետագա զարգացման ցանկությամբ,
առաջնորդվելով իրենց քաղաքացիների` միմյանց տարածքում գտնվելու կարգին առնչվող հարցերի իրավական կարգավորման ձգտումով,   

համաձայնեցին ներքոհիշյալի մասին.
Հոդված 1 

1.«Հայաստանի Հանրապետության Կառավարության և Ղազախստանի Հանրապետության Կառավարության միջև քաղաքացիների փոխադարձ այցելությունների մասին» 2006 թվականի նոյեմբերի 6-ի համաձայնագրի (այսուհետ` Համաձայնագիր) վերնագրում «փոխայցելությունների» բառից հետո ավելացնել «և գտնվելու կարգի» բառերը:
2. Համաձայնագրի 2-րդ հոդվածի «ա» կետի 2-րդ պարբերությունում  «նշումով» բառից հետո ավելացնել «կամ Հայաստանի Հանրապետության քաղաքացու կենսաչափական կողմնորոշիչներ պարունակող անձնագիր» բառերը:
3. Համաձայնագրի 6-րդ հոդվածը լրացնել 2-րդ կետով` հետևյալ խմբագրությամբ.
«Մի Կողմի պետության տարածքում ժամանակավորապես գտնվող մյուս Կողմի պետության քաղաքացիներն ազատվում են մուտքի պետության իրավասու մարմիններում 30 օրվա ընթացքում գրանցվելու (ըստ գտնվելու վայրի՝ հաշվառման կանգնելու) պարտականությունից։ 

Սույն կետի 2-րդ պարբերությունում նշված ժամանակավորապես գտնվելու ժամկետը հաշվարկվում է մի Կողմի պետության քաղաքացու՝ մյուս Կողմի պետության տարածք մուտք գործելու օրվանից, որը հաստատվում է սահմանային հսկողության մարմինների կողմից մյուս Կողմի պետության տարածք մուտք գործելու պահին կատարված նշագրումը կրող միգրացիոն քարտով կամ սահմանային հսկողության մարմինների կողմից մյուս Կողմի պետության տարածք մուտք գործելու պահին անձնագրում կատարված նշագրումով: 

Եթե մի  Կողմի  պետության քաղաքացիները մուտք են գործում  մյուս Կողմի  պետության տարածք սահմանային մարմնի կողմից պետական սահմանը հատելու վերաբերյալ նշում կատարելը թույլատրող գործող փաստաթղթերից որևէ մեկով, նրանք ազատվում են միգրացիոն քարտ (թերթիկ) օգտագործելուց, եթե նման պարտավորություն սահմանված է մուտքի պետության օրենսդրությամբ՝ պայմանով, որ նրանց գտնվելու ժամկետը չի գերազանցում մուտք գործելու ամսաթվից սկսած 30–օրյա ժամկետը:

Մի Կողմի պետության քաղաքացու 30 օրից ավելի ժամկետով մյուս Կողմի պետության տարածքում գտնվելու դեպքում տվյալ քաղաքացին պարտավոր է գրանցվել (ըստ գտնվելու վայրի՝ հաշվառման կանգնել) մուտքի պետության իրավասու մարմիններում` այդ պետության օրենսդրությանը համապատասխան:»։
Հոդված 2
Սույն Արձանագրությունն ուժի մեջ է մտնում Համաձայնագրի 13-րդ հոդվածի 1-ին կետով սահմանված կարգով` Արձանագրության ուժի մեջ մտնելու համար անհրաժեշտ ներպետական ընթացակարգերը Կողմերի կողմից ավարտելու մասին վերջին գրավոր ծանուցումը դիվանագիտական ուղիներով ստանալու օրվանից։

Կատարված է ________ քաղաքում 2016 թվականի _________ «    »-ին, երկու օրինակից, յուրաքանչյուրը` հայերեն, ղազախերեն և ռուսերեն, ընդ որում՝ բոլոր տեքստերը հավասարազոր են։ Արձանագրության տեքստի մեկնաբանման հետ կապված տարաձայնություններ առաջանալու պարագայում կգերակայի ռուսերեն տեքստը:
Հայաստանի 
Հանրապետության 
Կառավարության

կողմից՝
         Ղազախստանի
Հանրապետության

Կառավարության 
Կողմից՝

2

